
sþ. 202. Tillaga til þingsályktunar [111. mál]
um innlausn á sjóveðskröfum síldveiðisjómanna.

Flm.: Áki Jakobsson, Ásmundur Sigurðsson, Einar Olgeirsson.

Alþingi ályktar að fela ríkisstjórninni að gera nú þegar ráðstafanir til þess,
að þegar verði innleystar sjóveðskröfur sjómanna, er til hafa orðið á sumarsíld-
veiðum 1949 og 1950, þannig að sjómenn þeir, er kröfurnar eiga, geti fengið greidd
laun sín.

Heimilt er ríkisstjórninni að verja fé úr ríkissjóði i þessu skyni, ef þörf krefur.

Greinargerð.
Enn þá einu sinni er síldveiðiflotinn kominn i höfn eftir af'laleysisár, og eig-

endur meiri hluta skipanna geta ekki greitt kaupið til sjómannanna. Atvinna hefur
um allt land verið mjög lítil síðan síldveiðunum lauk, og eru sjómenn, sem ekki
hafa getað fengið greitt kaup sitt frá sumrinu, svo illa staddir, að þeir hafa ekki
fyrir brýnustu þörfum sínum. S. 1. þrjú ár eru nú búin að vera í gildi lagaákvæði,
sem hindra sjómenn í að hagnýta þann sjóveðsrétt, sem þeir eiga i skipunum, til
að knýja útgerðarfélögin til að greiða kaupið. Bankar og aðrar lánsstofnanir eru
ófáanlegar til að lána út á sjóveðin, og svo rammt kveður að réttleysi sjómanna,
eins og nú er komið, að innheimtumenn opinberra gjalda, neita að taka sjóveðs-
kröfur upp í þessi gjöld, heldur gera hiklaust lögtök í ýmsum brýnum eignum
sjómanna, svo sem íbúðum þeirra og innanstokksmunum.

Fjöldi sjómanna á nú inni kaup sitt frá síldveiðum bæði 1949 og 1950 og er
með lögum bannað að gera ráðstafanir til að knýja fram greiðslu. Meðan svo er
fyrir aðgerðir Alþingis og ríkisstjórnar, er óhjákvæmilegt, að hið opinbera hlutist
til um að greiða út kaupið.

Útgerðir þeirra báta, sem ekki hafa greitt kaupið, eru nú í skulda skilum, og
eru raunar búnar að vera það lengi. Þeim skulda skilum hlýtur að verða lokið á
þann hátt, að allar sjóveðskröfur verða greiddar; hjá því verður ekki komizt,
Þess vegna breytir það ekki neinu um endanleg framlög ríkissjóðs til síldarútvegs-
ins, þó að ríkissjóður nú í bili leysi til sín sjóveðin, svo að sjómenn séu ekki
settir á vonarvöl fjárhagslega eða beinlínis svelfi r, en þannig er ástandið nú hjá
flestum þeirra manna, er ekki hafa getað fengið greitt kaup sitt it síldveiðunum.


